
அக²ண்ட³ம் பரமாத்³வைதம் ஸ்வதந்த்ரம் பரமம் ஶிவம் ।
ஸர்வக³ம் ஸச்சிதா³னந்த³ம் ஜீவன்முக்தம் நமாம்யஹம் ॥ 1॥
நிராலம்ப³ம் நிராதங்கம் த்³வைதாத்³வைதவிவர்ஜிதம் ।
ஸர்வாத்மானம் ஸதா³ஶாந்தம் ஜீவன்முக்தம் நமாம்யஹம் ॥ 2॥
சின்மயம் பரமம் தீர்த²ம் ஸுனித்யம் நித்யனிர்மலம் ।
ப்³ரஹ்மசித்தம் ஸதாம் ஸேவ்யம் ஜீவன்முக்தம் நமாம்யஹம் ॥ 3॥
ஸர்வஸத்³கு³ணஸம்பூர்ணம் ஶுத்³த⁴ஸத்த்வமயம் ஶுப⁴ம் ।
ஜன்மம்ரு’த்யுஜராதீதம் ஜீவன்முக்தம் நமாம்யஹம் ॥ 4॥
த⁴ன்யம் த⁴ன்யம் ஸதா³ த⁴ன்யம் ஸ்வரூபாவஸ்தி²தம் பரம் ।
ஸுக²ரூபம் ஸதா³ பூர்ணம் ஜீவன்முக்தம் நமாம்யஹம் ॥ 5॥
த்³வேஷ்யம் நாஸ்தி ப்ரியம் நாஸ்தி யஸ்ய நாஸ்தி ஶுபா⁴ஶுப⁴ம் ।
ஸ்வார்த²ஹீனம்ஸமம் ஶுத்³த⁴ம் ஜீவன்முக்தம் நமாம்யஹம் ॥ 6॥
ப⁴வந்தி யஸ்ய கர்மாணி லோககல்யாணஹேதவே ।
மாயாதீதம் கு³ணாதீதம் ஜீவன்முக்தம் நமாம்யஹம் ॥ 7॥
ஈஶ்வரம் ஸர்வவிஶ்வாநாம் ஸர்வவிஶ்வஸ்வரூபகம் ।
ஸர்வோபாதி⁴விஹீனம் தம் ஜீவன்முக்தம் நமாம்யஹம் ॥ 8॥
சித்ஸ்வபா⁴வம் ஸ்வதந்த்ரம் ச ஹேயோபாதே³யவர்ஜிதம் ।
நிஷ்கலம் பரமானந்த³ம் ஜீவன்முக்தம் நமாம்யஹம் ॥ 9॥
நைவ நிந்தா³ப்ரஶம்ஸாப்⁴யாம் யஸ்யவிக்ரியதே மன: ।
ஆத்மத்ரு’ப்தம் ஸதா³ துஷ்டம் ஜீவன்முக்தம் நமாம்யஹம் ॥ 10॥
நித்யம் ஜாக்³ரத³வஸ்தா²யாம் ஸுப்தவத்³ யோऽவதிஷ்ட²தே ।
புண்யாபுண்யவிஹீனம் தம் ஜீவன்முக்தம் நமாம்யஹம் ॥ 11॥
மாயா நாஸ்தி ஜக³ன்னாஸ்தி யஸ்ய ஜ்ஞானமஹோத³தே:⁴ ।
ஸர்வதோ³ஷவினிர்முக்தம் ஜீவன்முக்தம் நமாம்யஹம் ॥ 12॥
ராக³த்³வேஷப⁴யாதீ³நாமனுரூபம் சரன்னபி ।
அந்தர்வ்யோமவதா³ச்ச²ன்னம் ஜீவன்முக்தம் நமாம்யஹம் ॥ 13॥
யஸ்ய நாஹங்க்ரு’தோ பா⁴வோ பு³த்³தி⁴ர்யஸ்ய ந லிப்யதே ।

॥ ஜீவன்முக்தஸ்தோத்ரம் ॥

குர்வதோऽகுர்வதோ வா தம் ஜீவன்முக்தம் நமாம்யஹம் ॥ 14॥
யஸ்மான்னோத்³விஜதே லோகோ லோகான்னோத்³விஜதே ச ய: ।
ஹர்ஷாமர்ஷப⁴யோன்முக்தம் ஜீவன்முக்தம் நமாம்யஹம் ॥ 15॥
ய:ஸமஸ்தார்த²ஜாலேஷு வ்யவஹார்யபி ஶீதல: ।
நிர்த்³வந்த்³வம் வாஸனாஹீனம் ஜீவன்முக்தம் நமாம்யஹம் ॥ 16॥
சைத்யவர்ஜிதசின்மாத்ரே பதே³ பரமபாவனே ।
அக்ஷுப்³த⁴சித்தம் விஶ்ராந்தம் ஜீவன்முக்தம் நமாம்யஹம் ॥ 17॥
இத³ம் ஜக³த³ஹம் ஸோऽயம் த்³ரு’ஶ்யஜாதமவாஸ்தவம் ।
யஸ்ய சித்தே ந ஸ்பு²ரதி ஜீவன்முக்தம் நமாம்யஹம் ॥ 18॥
ஸ்வயமேவ ஸ்வயம்ஹம்ஸம் ஸ்வயமேவ ஸ்வயம் ஸ்தி²திம் ।
ஸ்வயமேவ ஸ்வயம் பஶ்யன் ஜீவன்முக்தம் நமாம்யஹம் ॥ 19॥
ப்³ரஹ்மபூ⁴த: ப்ரஶாந்தாத்மா ப்³ரஹ்மானந்த³மய:ஸுகீ² ।
ஸ்வச்ச²ரூபோ மஹாமௌனீ ஜீவன்முக்தம் நமாம்யஹம் ॥ 20॥
ஶுத்³த⁴சைதன்யரூபாத்மா ஸர்வஸங்க³விவர்ஜித: ।
நித்யானந்த:³ ப்ரஸன்னாத்மா ஜீவன்முக்தம் நமாம்யஹம் ॥ 21॥
இதி ஜீவன்முக்தஸ்தோத்ரம் ஸம்பூர்ணம் ।

